
Боныхъёд Gismeteo-йы бёрёггёнёнтём гёсгё, 14 мартъийы чысыл рауардзён. Уёл-
дёфы температурё – 0 – 5 градусы хъарм. 

Боны дёргъ — 11,51 Хурыскаст — 06,15
Хурныгуылд — 18,06

Валютёйы аргъ Доллар — 79,07
Евро — 91,39 12 +

АКЦИ 
"Уёлахизы цёсгёмттё"

ЁНЦОЙБОН
Тематикон фарс

СПОРТИВОН ФИДИУЁГ
Ерыстё армрестлингёй 

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Дзырды фарн
Иунёгёй архайыны фёнд – 

нё рагон знаг.
             БРЫТЪИАТЫ Елбыздыхъо

 Ёмбырд 

Цёрёнуатон цёстдарды 
службёйы фарстатё 

РЦИ-Аланийы Хицауады Сёрдар ДЗАНАЙТЫ 
Барис профилон министрадтё ёмё ведомствёты 
разамонджытён цы ёмбырд сарёзта, уым ныхас 
рауад Цёгат Ирыстоны цёрёнуатон цёстдарды 
службёйы куысты фёткыл. 
Зындгонд куыд у, афтё-

мёй 2025 азы онг Паддза-
хадон цёрёнуатон ёмё 
архитектурон-арёзтадон 
цёстдарды службё уыд 
хицён структурё. Ацы 
азы райдайёнёй фёстё-

мё та амынд службё йё 
куыст ёххёст кёндзён 
РЦИ-Аланийы Цёрёнуа-
тон-коммуналон хёдзара-
ды, артаг ёмё энергети-
кёйы министрады дёлбар 
управленийы хуызы. Ныр 

профилон республикон ве-
домствёты разамонджы-
тё фёбёрёг кодтой ног 
управленийы дарддёры 
куысты фётк. 
Цёрёнуатон-коммуна-

лон хёдзарады, артаг ёмё 
энергетикёйы министр 
Хъараты Тимур йё раны-
хасы куыд фёбёрёг код-
та, афтёмёй Цёрёнуатон 
цёстдарды ног управлени 
ахадгё хуызы адарддёр 

кодта йё куыст. Управле-
нийы специалисттё ёнгом 
ёмё пайдайаг ёмархайд 
кёнынц разамонёг компа-
нитё ёмё ёндёр профи-
лон структурётимё. 
Боны фёткы фарстатыл 

дзургёйё, Дзанайты Ба-
рис ведомствёты раза-
монджыты ёргом аздёх-
та къабазы ёнёкъуых-
цы архайды ахсджиагдёр 
фарстатём. Хицауады 

Сёрдары ныхасмё гёс-
гё, фыццаградон ёргом 
сёхимё домынц разамо-
нёг компаниты архайд-
мё цёстдарды фарстатё. 
Уыцы куыстмё фылдёр 
ёргом аздахын хъёуы 
районты разамонджыты 
'рдыгёй дёр. Уыимё, ёп-
пёт сёвзёргё фарстатыл 
цы куыст цёуы, уый тых-
хёй информаци афойна-
дыл хъуамё хёццё кёна 
цёрджытём дёр.

– Цёрёнуатон цёстдар-
ды управленийы бёстон 
архайдёй бирё аразгё 
у республикёйы адёмы 
нывыл ёмё ёппётфа-
датджын цард. Регионы 
Сёргълёууёг Сергей Ме-
няйло не 'ппёты размё 
дёр цы бёрнон хёстё 
ёвёры, уыдоны 'хсён 
сёрмагонд нысаниуёг ис 
регионы адёмы ёрвыл-
боны цардён фёрныгдёр 
уавёртё аразыны хъуыд-
дагён. Уыцы ахсджиаг 
фарстатыл бакусын хъёуы 
ёмхъаруйё, – бацамыдта 
Хицауады Сёрдар.

РЦИ-Аланийы 
Сёргълёууёг 

ёмё Хицауады 
пресс-службё

 Нысантё 

Кавказы инвестицион форуммё… 
Куыд иннё регионтё ёмё профилон федера-
лон структурёты, афтё Цёгат Ирыстоны дёр 
дарддёр цёуы цёттёгёнён куыст Кавказы 
инвестицион форуммё. Ацы хатт амынд ду-
неон ёмбырд цёудзён 2026 азы 17-19 майы 
Стъараполы крайы равдыстыты дунеон центр 
«Минводы Экспо»-йы. 
Амёй размё куыд уыд, 

афтё ныр дёр форум 
хъуамё суа, федералон 
ёмё фёсарёйнаг струк-
турёты, амалхъомады 
компанитё ёмё Хуссар 
Уёрёсейы регионты, экс-
пертон ёхсёнады минё-
вёрттё ёмархайды фарс-
татыл, цымыдисаг ёмё 
ахадгё инвестицион про-
екттё царды рауадзыныл 
кём ёрдзурдзысты, ахём 
фёзуат. 
Цёгат Ирыстоны про-

филон ведомствётё дёр 
форуммё цёттёдзина-
ды мадзёлттыл кусынц. 
Куыд нысангонд цёуы, 
афтёмёй форумы куысты 
рёстёг республикёйы 
стендыл ёрбынёттон уы-
дзысты регионы сёйраг-
дёр инвестицион про-
екттё. 
Цёгат Ирыстоны Сёргъ-

лёууёг ёмё Хицауады 
пресс-службёйы минёвар 
зёрдыл куыд ёрлёууын 
кодта, афтёмёй фароны 
форумы Цёгат Ирыстон 
ёмгуыстады бадзырдтё 
бафыста Уёрёсейы Ёфс-
найён банкимё, компа-
ни "OZON"-имё, Санкт-
Петербурджы паддзахадон 
технологон институт ёмё 
ёндёр структурётимё. 
Ныр уыцы бадзырдтё ёх-
хёст кёныныл кусынц ём-
бёлгё ведомствётё ёмё 
компаниты минёвёрттё. 
Ахём пъланыл куыст 

нысангонд цёуы ацы азы 
форуммё дёр. Равдыст 
саразджытё рагагъоммё 
куыд фёбёрёг кодтой, 
афтёмёй ацы хатт сёй-
рагдёр ёргом здёхт ёр-

цёудзён Сау ёмё Хъаспы 
денджызты алыварс бёс-
тётимё Цёгат Кавказы 
федералон зылды эконо-
микон ёмгуыстад парахат-
дёр кёнынмё. 

«Инвестицион форумы 
фёзуёттё ацы хатт зынгё 
фёуёрёхдёр уыдзысты, 
цёмёй Цёгат Кавказы 

регионты хъомыс ёмё ав-
налёнтё бёстондёр ёв-
дыст ёрцёуой, куыд эко-
номикёйы, афтё культурё 
ёмё национ традициты 
къабазы дёр. Форумы 
программёмё фылдёр 
равдыстытё, презентаци-
тё, экспозицитё, хъуыд-

даджы фембёлдтытё кёй 
бахастам, уый фёрцы 
ахадгёдёр фадёттё уы-
дзён Цёгат Кавказмё хъо-
мысджындёр инвесторты 
ёргом раздахынён, цы-
мыдисагдёр амалхъома-
дон хъёппёристён цард-
мё фёндаг раттынён», – 
форуммё цёттёдзинады 

фарстатыл дзургёйё, ба-
фиппайдта Уёрёсейы Хи-
цауады Сёрдары хёдивёг 
Александр Новак. 
Ацы азы равдысты цы 

ногдзинёдтё фёзын-
дзён, уыдонёй иу уыдзён 
секци «Ныхас губернато-
римё: Кавказы райрёзты 

рахёцёнтё». Уыцы сек-
цийы архайджытё суы-
дзысты Цёгат Кавказы ре-
гионты сёргълёуджытё 
– дзыллон информацийы 
фёрёзты минёвёрттё 
ёмё эксперттё сё фарс-
тытё ратдзысты губерна-
тортём, аргъ скёндзысты 
федералон зылды субъект-

ты дарддёры райрёзты 
пълантён, бахёсдзысты 
сё фёндёттё…
Зындгонд куыд у, афтё-

мёй амынд дунеон равдыст 
арёзт цёуы Уёрёсейы 
Президент Владимир 
Путины уынаффёйё. Фо-
румы сёйрагдёр нысантё 

сты Цёгат Кавказы феде-
ралон зылды дарддёры 
экономикон райрёзтён 
ахъаз кёнын, ахадгёдёр 
инновацион проекттё цар-
ды уадзын, егъаудёр ин-
весторты ёргом регионмё 
здахын.

СЛАНТЫ Аслан 

 Фёлхасгёнджыты дунеон бонмё 

Ёппёты фыццаг – 
продукцийы  ёдасдзинад

Алы аз дёр 15 мартъийы бёрёггонд ёрцёуы 
Фёлхасгёнджыты дунеон бон, йё темё вёййы 
алыхуызон ёмё ацы аз уыдзён ахём: «Ёдас товар-
тё, ныфсхаст фёлхасгёнджытё». Сфидар ёй код-
та Фёлхасгёнджыты дунеон организаци, афтёмёй 
уый суыдзён "Роспотребнадзор"-ы РЦИ-Аланийы 
управленийы куысты сёйраг рахёцён. 

Управленийы куыд ём-
барын кёнынц, афтёмёй 
товартё ёмё лёггёд-
тё ныры дуджы кёнынц 
парахатёй-парахатдёр, 
онлайн-базарад стыр сан-
чъехтёй цёуы размё. 
Ахём уавёрты продук-
цийы ёдасдзинады фарс-
татё систы алцёмёй дёр 
сёйрагдёр. Уёлдай тёс-
сагдёр та у уыцы хъуыд-
даг, ёмё, уёй кёныны 
бар кёмён нал ис ёмё 
базарады зилдухёй ист 
чи ёрцыд, ахём товартён 

раздёрау кёй ис балхё-
нён интернеты. 

– Дзырд «ёдасдзинад» 
амоны, зианхёссёг буар-
гъёдтё продукцийы хъуа-
мё кёй ма уа, техникон 
регламентён ёмё хёрз-
хъёддзинады домёнтён 
продукци хъуамё дзуапп 
кёй дётта, стёй йё пай-
да кёнынмё зёрдё хъуа-
мё кёй ма ‘хсайа. Уый 
хауы ёппёт товартём 
дёр – хойраг ёмё сы-
вёллётты хъазёнтёй 
райдай ёмё фёу хими-
имё баст цардыуаджы то-

вартё ёмё вазыгджын 
электроникёйё, – зёгъы 
"Роспотребнадзор" -ы 
управленийы фёлхасгён-
джыты бартё хъахъхъё-
ныны хайады хицау Плиты 
Аннё. 
Абоны фёлхасгёнёг 

алцыдёр зоны, у ёмбар-
гё ёмё ныфсхаст, ёмё 
йе ‘ргом арёхдёр здахы 
йе ‘лхёнинёгты эколо-
гон сыгъдёгдзинадмё: 
йё цаст дары, товар ца-
вёр гёххётты тыхт кёнё 
цавёр къоппы ёвёрд у; 
арёхдёр равзары, алфам-
былай ёрдзён зианхёс-
сёг чи нё уа, ахём орга-
никон продукци. 
Ф ё л х а с г ё н д ж ы -

ты дунеон бон бё-
рёг кёныны фёлгёты 
"Роспотребнадзор" -ы 
РЦИ-Аланийы управле-
ни РЦИ-Аланийы Гигие-
нё ёмё эпидемиологийы 
центримё иумё сараз-
дзысты рухстауён ёмё 
ёмбарынгёнён мадзёлт-
ты къорд, се ‘хсён: иуда-
дзыгдёр кусдзён телефо-
ны тематикон бастдзинад; 
арёзт ёрцёудзён ацы 
къабазимё баст закъон-
ёвёрынад ёмбарынгё-
нён лекцитё ёмё се-
минартё; куыд фёлхас-
гёнёг, афтё адёмы алы 
къордтё дёсны цёмёй 
уой, арёзт ёрцёудзён 
ахём уроктё ёмё ён-
дёртё.   

ДЕДЕГКАТЫ Зёлинё 

 Национ проекттё 

Туризм ёмё 
уазёгуарзондзинады бындуртё

16 цёгатирыстойнаг скъолайы кусынц, туризм 
ёмё уазёгуарзондзинады бындуртё кём ахуыр кё-
нынц, ахём профилон 18 къласы.

Уый тыххёй фехъу-
сын кодта РЦИ-Аланийы 
Сёргълёууёг ёмё Хица-
уады пресс-службё.
Пресс-службёйы куыд 

фёбёрёг кодтой, аф-
тёмёй ахём тематикон 
ахуыртё рёзгё фёлтё-
рён дёттынц туризмы къа-
базимё баст дёсныйёдты 
сусёгдзинёдтё базоны-
ны, республикёйы хъёз-
дыг истори, хёдбындур 
культурё ёмё ёрдзон хи-
цёндзинёдтё бёстондёр 
раиртасыны фадат. 

Фёсивёдон туризмы 
республикон центр ёмё 
ёндёр профилон ве-
домствёты специалист-
тё зёрдиагёй архайынц 
амынд куысты, скъоладзау-
тён аразынц ёппётвёр-
сыг зонадон-рухстауён 
семинартё, конференци-
тё, ёндёр ахём ахуыра-
дон мадзёлттё.

«Регионы экономикёйы 
дарддёры райрёзты ны-
сантыл кусгёйё, фёси-
вёды профориентацийыл 
хъуыды кёнгёйё, бирё-

вёрсыг ёмархайд цёуы 
республикёйы иумё-
йагахуырадон кусёндёт-
тимё. Уыцы куысты хорз 

ахадындзинад ис, рёзгё 
фёлтёры минёвёртты 
бирё хъёугё дёсныйёд-
ты бындуртыл кём ахуыр 
кёнынц, уыцы профилон 
кълёстён. Ахём темати-
кон ахуырадон семинар-
ты ныридёгён архайынц 
сёдёгай лёппутё ёмё 
чызджытё», – профилон 
ахуырады фарстатыл дзур-
гёйё, бафиппайдта РЦИ-
Аланийы Сёргълёууёг 
Сергей Меняйло.

Дмитрий АСТАХОВ

 Цёстёнгас  

«Рёстдзинад» 
мин азы цёрёд 
ёмё цёрёд!

Мыхуыр... Ирон мыхуыр! Цас хъуыдытё, сагъёстё, хъынцъымтё 
баиу кодта йё ныхасы ёмбарынады?!. Ныр дыккаг ёнусы ёгас дунейы 
хабёрттё хёссы ирон дзыллёты зёрдёмё. Ёнцон фёндёгтыл нё ра-
цыд ирон мыхуыр, бирё цёлхдуртыл ёй хизын бахъуыд йё азфысты 
рёстёг. Фёлё 1900 азёй фёстёмё (уёд федта рухс фыццаг «Ирон 
газет» ахём номимё) бирё фёлварёнтё ратта ирон мыхуыр.
Бирё курдиатджын жур-

налисттё ёмё фысджы-
тё схъомыл сты йё ми-
дисджын ёмё ахсджиаг 
фёрстыл, фёлё никуы 
фёцудыдта, иу ёнтыстёй 
иннёмё хизгёйё. Гёдиа-
ты Цомахъ, Барахъты Гино, 
Къосыраты Сёрмёт, Хъа-
ныхъуаты Валодя, Хъесаты 
Владимир ёмё иннётё 
сё удварны хайыл нё ба-
цауёрстой газеты сёрап-
понд. Ёмё сё уымё гёс-
гё ирон газеткёсёг никуы 
ферох кёндзён. 
Уёрёсейы мыхуыры 

ног технологитё кёй фё-
зынд, уымё гёсгё, арё-
хёй-арёхдёр фехъусён 
вёййы, зёгъгё, гёххёт-
тын мыхуыры фёрёзтён 
бирё цардхъомыс нал 
ис. Цы зёгъён ис ахём 
ёнёбындур хатдзёгты 
тыххёй? Диссаг мём уый 
кёсы, ёмё мыхуыр ны-
гёнджытён сё сёйраг 
хай журналисттё сёхё-
дёг кёй вёййынц. Ныхас 
дёр ыл нёй, мыхуыры 
фёрёзтён нырыккон уа-
вёрты ёнё ивгё нёй: 
рёстёджы домёнты ём-
вёзадыл аразын хъёуы 
сё дарддёры цард. Фёлё 
уымён бынтон афтё мё-
гуыр у сё уавёр? Фидён 
сын ис ёви нёй? Кёд ис, 
уёд цавёрёй зыны сё 
«рухс» фидён. Гъе ацы 
фёрстыты фёдыл уы-
дзён мё дарддёры ны-
хас. Ёз иу адёймагёй, 
стёй «Рёстдзинад»-ы 
журналистты номёй дёр 
мё бон зёгъын у: мы-
хуыры дзыллон фёрёз-
тё нё фесёфдзысты, уы-
мён ёмё суанг интернет-
МДФ-ы дёр фехъусён 
вёййы, газет уадзын тынг 
вазыгджын хъуыддаг кёй 
у, уый. Ёмё дыккаг: ёх-
сёнады алкёддёр хъёу-
дзён журналистикё, уы-
мён та ёнё гёххёттын 
мыхуырёй уёвён нёй. 
Информаци лёууы ёртё 
къахыл: газет, радио ёмё 
телеуынынадыл. Уыцы 
ёртё фёрёзёй иу дёр 
куы нё уа, уёд, ёцёгдзи-
нады цытё цёуы, уымён 
раст аргъгонд не ’рцёу-
дзёнис. Уый тынг вазыг-
джын хъуыддаг у алы бёс-
тёйы дёр. Уымё гёс-
гё йё, цёсты гагуыйау, 
хъахъхъёнын хъёуы. Ёнё 
уымёй ницавёр ёхсёнад 
фёцёрдзён. Хъёуы раст 
ёмё профессионалон 
журналистикё. 
Ёнёбындур ныхёстё 

кёй цёуы, уый тыххёй 
та комкоммё зёгъын 
ёмбёлы: ис алыхуызон 
адём (зондджынтё ёмё 
ёдылытё). Рог зонд чи 
у, уымё алы хъуыддагён 
дёр ис иу дзуапп: дуне 
рёзы ёрмёстдёр иу дон-
вёдыл. Абон уыдонён 
уый у электронон дзыллон 
фёрёзтё. Ахём адём, 
фыццаджыдёр, сайынц 
сёхи. Газеттён ёрмёст 
сё сёргёндтёй уёл-
дай куы ницы кёсай, уёд 
дзы цы хъуамё бамбарай 
ёмё райсай. Царды рёст-
дзинад уый мидёг ис, 
ёмё ёцёгдзинадмё иу 
цёстёй (Интернет, теле-
уынынад) кёсён нёй. 
Алы информацийы хуызмё 
дёр ис йёхи ёвдисёнтё 
(аргументтё). Ёмё цас 
фылдёр уой нё сёрызон-
ды Интернеты «бырёттё» 
(хёлуарёджы тын дёр ёй 
хуымётёджы нё хонынц), 
уыйбёрц нё нё химба-
рынад иваздзён мыхуыры 
дзыллон фёрёзты сыфтё 
ёмё фёрстём. Социалон 
хызты чи «цёры», уыдон 
ёцёгдзинады уёвына-
ды арёх ныдздзёгъёлтё 
вёййынц. 

Фыццаг канал, «Яндекс», 
«Гугыл» ёмё «Фейсбук»-ы 
фёзмын нё хъёуы. Фёз-
мын адёймаджы зондахаст 
хорзмё никуыма ёркодта. 
Нё газетён электронон 
информацийы фёрёз-
ты кусджытё бафиппа-
йынц: «Егъау ёрмёджытё, 
дам, ёгёр арёх дёттут! 
Фёсивёдмё, дам, абон 
«клипон» химбарынад ис, 
сабидугёй фёстёмё чы-
сыл ёрмёджытыл ахуыр 
сты. Ёмё дарддёр цы? 
Хъуамё зёронды бонтём 
дёр ахём «цыбыр» зон-

димё баззайой! Стёй нё 
газет ёрмёст сабитён нё 
уадзём, фёлё кёстёр, 
астёуккаг ёмё хистёр 
фёлтёртён. Ноджы ма 
зёгъынмё хъавын, фёс-
таг рёстёджы хистёр-
къласонтё ёмё уёлдёр 
скъолаты ахуырдзаутё 
дёр нё газетмё сё хъус 
бирё тынгдёр дарын кёй 
райдыдтой. Цёмён, зёгъ-
гё, мё куы бафёрсат, уёд 
уымён дзуапп ссарын тынг 
зын нёу. Уымён ёмё сын 
цымыдис ёрмёджытё 
кёй мыхуыр кёнём, уый 
сё махырдём раздёхта. 
Ёмё ма нё иухатт ба-

уырныдта, Интернет ёмё 
гёххёттын мыхуыры ‘хсён 
хъёугё ерыс кёй цёуы, 
уый. Ерысы та куы чи фё-
уёлахиз вёййы, куы – чи!.. 
Интернет ёмё гёххёттын 
мыхуыр – адёммё инфор-
маци хёссыны фёрёз 
йеддёмё ницы сты. Стёй 
хъуыддаг ёрмёст быцёуы 
мидёг нёй, фёлё хъус-
джытё ёмё кёсджытё 
информаци куыд исынц, 
уым. Хёрзёгъдауджын 
адёмёй бирётё чингуы-
тё, журналтё кёнё газет-
тё кёсынмё пайда кё-
нынц планшеттёй. Уымё 
гёсгё мыхуырон рауагъд-
ты фидёнмё ёз кёсын 
разёнгардёй. Фёлё уый 
афтё нё амоны, ёмё 
гёххёттын мыхуырён йё 
фидён ёгасёй дёр сыгъ-
дёг у. Уыцы иу рёстёг, 
ёз зёгъынмё хъавын, сё 
амонд сёхи къухы кёй ис, 
уый. Ёнёрлёугё сё агу-
рын хъёуы иумёйаг ныхас 
газеткёсджыты цалдёр 
фёлтёримё. Уыдон цё-
уынц кёрёдзи ивгё, ёмё 
сомбоныл ёдзух куы нё 
хъуыды кёнай, уёд иу бон 
ёнё газеткёсёгёй баз-
зайдзынё. Уый тынгдёр 
хауы «Рёстдзинад» ёмё 
районы газеттём. Ёвёс-
тиатёй агурын хъёуы ног 
кёсджытё, ёмбарын сын 
хъёуы сё домёнтё, ёх-
хёст кёнын сё фёндиёг-

тё ёмё афтё дарддёр. 
Газеттён сё тираж дёс-
гай минтём куы хёццё 
кодта, уыцы рёстёджы-
тё ферох кёнын хъёуы. 
Абон мах цёрём база-
радон ахастдзинёдты ду-
джы, ёмё нём ёнхъёл-
мё кёсынц ног лыггёни-
наг фёрстытё.
Уёрёсейы Журналист-

ты цёдисы нымёрдар 
Владимир Касютин мы-
хуыры хъысмёты тыххёй 
загъта диссаджы раст 
ёмё рёстдзёвин хъуыды: 
«Уёрёсейы арёнтыл ду-

нейы картёйыл мё цёст 
куы ахёссын, уёд мё ба-
уырны, Интернеты хызыл 
(хёлуарёджы тын) рёх-
джы кёй нёма аххёс-
дзён, уый». Уымё гёсгё 
мё мыхуыры кусджытён 
зёгъын фёнды: типогра-
фитыл ма сыстырзёр-
дётё ут, уадзут дзы уё 
газеттё, чингуытё ёмё 
журналтё ёмё ёхцонад 
хёссут уё кёсджытён! 
Уымёй уёлдай ма ноджы 
иу хъуыддаг кусы мыхуы-
ры пайдайён. Мах уынём, 
Интернетёй Ныгуылёны 
сёхи политикон хъуыд-
дёгтё лыг кёнынмё куыд 
пайда кёнынц, уый. Ома, 
размёцыд «демократон» 
бёстётён уый ссис ме-
диатыгъдадён разамынд 
дёттыны хос. Абон дзы 
цавёрдёр сёрибар кёй 
ис, уый дызёрдыггаг нёу, 
фёлё дызёрдыггаг нёу, 
цасдёр рёстёджы фёстё 
къаддёрёй-къаддёр кёй 
кёндзёнис, уый. Ёмё 
уыцы сёрибарёй Интер-
нет ёнё хай куы суа, уёд 
та йё ахадындзинад мы-
хуыры дзыллон фёрёзтёй 
фылдёр нал уыдзёнис.
Газет дзуапп дётты, цы 

мыхуыр кёны, уый тыххёй. 
Суанг ёппёты лёмёгъ га-
зетён дёр ис, чи йыл ёу-
уёнды, ахём кёсджытё. 
Уый уымён афтё у, ёмё 
фыссы бёлвырд адёмыл, 
бёлвырд мыггёгтимё, 
стёй, рёстдзинад бё-
рёггонд кёмён ёрцыд, 
ахём ёрмёджытё. Уымё 
гёсгё Интернет конкурент 
никуы суыдзён гёххёттын 
мыхуырён. Фарст ёндёр 
цёйдёр мидёг ис. Мы-
хуырён ёппёты тёссаг-
дёр у гёххётты кадавар 
нё, фёлё, йё рафыссын-
мё адём зивёг кёнын 
кёй райдыдтой, уый. Цы 
фёлтёртё ма фыссынц 
национ газеттё, уыдо-
ныл цёуы фёндзай азёй 
ёстаймё. Дыууын, ёртын, 
цыппор азы кёуыл цёуы, 
уыдон газет кёсын ахуыр 

нал сты ёмё йё фысгё 
дёр нал кёнынц. Фёлё 
сё ирон газет рафыссы-
ныл куыд разёнгард кё-
нён ис, уый у стыр фарст. 
Хъёуы стыр быхсынад, 
цёмёй та раздёры хуы-
зён дзыллётё газеттё 
фыссын райдайой, уый 
тыххёй. Ивгъуыд ёнусы 
газеттён цы уавёртё уы-
дис, уыдон абон бёллицты 
хуызён систы. Цыбыр ны-
хасёй, цёмёй хъуыддаг 
йё бынатёй фенкъуыса, 
уымён хицауад, ёхсё-
над ёмё газетуадзджыты 
хъёуы ёмуёхскёй ар-
хайын.
Номдзыд газетуадзёг 

Леонид Левин журнал 
«Журналист»-ы фёрстыл 
ёрхаста тасуадзёг ны-
мёцонтё мыхуыры уавё-
ры тыххёй: «Алы бон дёр 
нё бёстёйы ёхгёд цёуы 
дёс киосчы». Ома, мыхуы-
рады хъуыддагыл ёвёрд 
цёуы дыккаг уёз: кёд 
уый размё йё рафыссын 
зын уыд, уёд ныр та йё 
уёй кёныны размё дёр 
ёвёрд цёуы цёлхдуртё. 
Журналист Андрей Ми-
рошниченко цалдёр азы 

размё афтё ныффыста, 
зёгъгё, дам, 2037 азёй 
фёстёмё газет нал цёу-
дзёнис. Дымгё, дам, 
ахёсдзёнис фёстаг газе-
ты пырхёнтё. Цы зёгъён 
ис ацы ёнёсёрфат ны-
хёсты фёдыл? Ёрмёст-
дёр иу: нё разы – Ни-
кита Хрущевы фёдон. 
Ёрхъуыды-ма кёнём, 
1980 азы советон адёмён 
коммунизмы цёрынёй 
ныфс куыд ёвёрдта, уый. 
Рёстёджы дымгё та Ми-
рошниченкойы ныхёсты 
фёстаг мыртё тыгъдады 
хай бакёндзён. Газет та, 
уыимё ирон дёр, цёр-
гёйё баззайдзён. Ныхас 
дёр ыл нёй, газеттё ивгё 
цёудзысты. Уыдонёй ал-
кёмёндёр зёххон уды 
фёрцы фыст ёрцёудзё-
нис йё хъысмёт: Кёмён 
фылдёр цардамонд уы-
дзёнис, кёмён – къад-
дёр! Фёлё дзы алчи дёр 
йёхи цёсгом куы ссара, 
уёд, ёнёмёнгёй, баз-
зайдзёнис ирон мыхуы-
ры азфысты. Уый та або-
ны мыхуыры кусджыты 
фёстагёттён уыдзёнис 
ёппётёй вазыгджын-
дёр. Газеты ном дёр, 
лёджы номау, стыр уёз 
кёны. Уыцы хъуыдда-
джы «Рёстдзинад»-ы стыр 
амонд фёци. Сёйраг ирон 
мыхуыры сёрхъуызой ныр 
мыхуыры цёуы сёдё 
азёй фылдёр. Ёмё ныр-
ма йё ном иу хатт дёр 
ивд не ’рцыдис, кёд нё 
иннё газеттё сё нёмт-
тё ныр цалдёргай хётты-
тё аивтой, уёддёр. Нё 
сёйраг ирон газеты ном-
ёвёрджытё амондджын 
разындысты. Ёмё ныр 
«Рёстдзинад»-ы номимё 
национ мыхуыры сёрхъуы-
зой йё дыккаг ёнусы ба-
цыд ёмё цёрёд.

ХОЗИТЫ Барис, 
Цёгат Ирыстоны 

Фысджыты цёдисы 
правленийы сёрдар

 Ёппётуёрёсеон проект  

«Уёлахизы цёсгёмттё»:
фыдёлты ёгёрон 
хъёбатырдзинад

Уёрёсейаг регионты ногёй рапарахат куыст федералон номарён 
проект «Уёлахизы цёсгёмттё»-йыл. Уыцы змёлды бёрёг дары Цёгат 
Ирыстоны бавёрён дёр.

Уый тыххёй фехъусын кодтой РЦИ-
Аланийы Сёргълёууёг ёмё Хица-
уады пресс-службёйы.
Пресс-службёйы минёвары ны-

хасмё гёсгё, Фыдыбёстёйы Стыр 
хёсты чи архайдта, кёнё, фёс-

чъылдымы фёллойгёнёг чи уыд, 
уыцы адёмы цардвёндаджы тыххёй 
хабёрттё ёмбырд кёнынц Цё-
гат Ирыстоны Хетёгкаты Къостайы 
номыл паддзахадон университеты. 
Фёстёдёр ёппёт уыцы ёрмё-
джытё дёр лёвёрд ёрцёудзысты 
Уёлахизы музеймё (ёрбынёттон 
Мёскуыйы).

«Цёгат Ирыстоны цёрджытё зёр-
диаг ёргом аздёхтой амынд акци-
мё. Уый ма сын иу фадат дётты, 
цёмёй бёстёйы ёппёт цёрджы-
тён дёр рахабар кёной нё хис-
тёр фёлтёрты минёвёртты ёгё-
рон хъёбатырдзинад ёмё хёстон 
сгуыхтдзинёдты тыххёй. Алкё-
цы ирон хёдзары дёр ис Фыды-

бёстёйы Стыр хёсты хъёбатыр 
архайджытё ёмё фёсчъылдымы 
фёллойгёнджыты тыххёй ёрмё-
джытё ёмё мысинёгтё. Ёмё ма 
нын ацы акци иу фадат дётты, цё-
мёй уыцы табуйаг хабёртты тых-
хёй ёрмёджытё хъахъхъёд ёр-
цёуой, ёрмёст бинонты азфысты 
нё, фёлё сын бынат уа Уёрёсейы 
сёйраг ёфсёддон-историон хёз-
надон – Уёлахизы музейы архивы», 
– номарён мадзалы ахадындзинад 
фёбёрёг кёнгёйё, бафиппайдта 
РЦИ-Аланийы Сёргълёууёг Сергей 
Меняйло.
Номарён акци «Уёлахизы 

цёсгёмттё»-йы архайёг суёвыны 
фадат алкёмён дёр ис. Уый тыххёй 
ёрмёстдёр хъёуы Уёлахизы му-
зейы официалон сайты (дёлпроект 
«Уёлахизы цёсгёмттё»-йы) регист-
раци скёнын ёмё хёсты хъёба-
тыр кёнё фёсчъылдымы фёллой-
гёнёджы царды хабёрттё уым 
равёрын. Уыимё, анкетёйы кёрон 
фёбёрёг кёнын ёмбёлы, ёрмё-
джытё Цёгат Ирыстоны паддзаха-
дон университеты бёрнмё лёвёрд 
кёй цёуынц, уый. Дарддёр ёппёт 
историон ёрмёджытён дёр сё 
фёндаг уыдзён Уёлахизы музейы 
ёвёрёнтё ёмё экспозицитём.
Уёлахизы музейы «Рёстдзинад»-

ён куыд радзырдтой, афтёмёй 
бёстёйы цёрджытё стыр цымы-
дисдзинад равдыстой номарён ак-
цимё. Абоны онг уал 11 мин уёрё-
сейаг бинонтёй фылдёр «Уёлахизы 
цёсгёмттё»-йы электронон экс-
позицимё барвыстой сё хёстон-
ты хабёрттё. Акцийы зёрдиагдёр 
архайджытё сты Новосибирск ёмё 
Мёскуыйы облёстты, Краснодары 
край, Мёскуы ёмё Цёгат Ирысто-
ны цёрджытё…

КАЛМАНТЫ Аслан

 Барадон фётк  

Гёрзифтонг балёбурды тыххёй – 
тёрхондонмё

Алагиры районы прокурату-
рё зылынгёнён хатдзёг сфи-
дар кодта, республикёйы ёртё 
цёрёджы ныхмё цы уголовон 
хъуыддаг сарёзтёуыд, уый фё-
дыл. Ныридёгён хъуыддаг ёр-
выст ёрцыд тёрхондонмё.

Гуырысхойёгты азымджын кё-
нынц Уёрёсейы Уголовон кодексы 
162-ём статьяйы 2-ём хайы («Раг-
агъоммё баныхасгёнгё ёмё хё-
цёнгарзёй ёвзидгёйё, балёбурд 
саразын») бындурыл.
Оперативон кусджыты бёрёггё-

нёнтём гёсгё, 2025 азы ноябры 
ёртё гуырысхойаджы, рагагъоммё 
баныхасгёнгёйё, балёбурдтой, 
Алагиры районы Хёрисджыны хъёу-
мё ’ввахс бынаты ёхсёвиуат чи ба-

кодта, уыцы ёмкъай бёлццёттём. 
Травматикон хёцёнгарзёй ёвзид-
гёйё, фыдгёнджытё бёлццёттён 
байстой сё исбон (230 мин сомы 
аргъ).
Амынд цауы фёдыл арёзт уголо-

вон хъуыддаджы ёппёт ёууёлтём 
бёстон ёркёсгёйё ёмё зылын-
гёнён хатдзёг сфидаргёнгёйё, 
прокуратурё слестгёнджыты ёр-
мёджытё балёвёрдта районы тёр-
хондонмё кёронбёттён уынаффё 
рахёссыны нысанимё.
Зёгъын хъёуы, амынд фыдракён-

ды тыххёй азымджынтён ахёстоны 
10 азы онг фёбадыны тёрхон ра-
хёссён кёй ис, уый дёр.

РЦИ-Аланийы Прокуратурёйы 
пресс-службё

 Ёхсёнад 

Хёрзиуджытё райстой 
РЦИ-Аланийы Сёргълёу-

уёг Сергей МЕНЯЙЛОЙЫ 
Указёй зындгонд журналист 
ХЁМЫЦАТЫ Морисён йё 
куыстадон ёнтыстдзинёдты 
тыххёй лёвёрд ёрцыд Цёгат 
Ирыстоны Кады грамотё. 

Хёмыцы-фыртён кадджын хёр-
зиуёг раттой, РЦИ-Аланийы Мы-
хуыр ёмё дзыллон коммуникаци-
ты хъуыддёгты фёдыл комитеты 
цы ёмбырд уыд, уым. Йё кадджын 
хёрзиуёджы тыххёй Морисён 
арфё ракодта комитеты сёрдары 

хёстё рёстёгмё ёххёстгёнёг 
Эльдар Афашоков. 
Хёмыцаты Морис ёрмёст жур-

налист нёу, уый зындгонд у, куыд 
фыссёг, тёлмацгёнёг ёмё фут-
болон комментатор дёр. Уёрё-
сейы Журналистты цёдисы уёнг 
уёвгёйё, Хёмыцы-фырт мыхуыры 
рауагъта бирё публицистон уац-
мыстё ёмё цалдёр чиныджы. Га-
зеттё «Рёстдзинад» ёмё «Север-
ная Осетия»-йы уый цы зёрдиаг 
куыст фёкодта, уый фёрцы Ирыс-
тоны журналистикёйы бацахста 
зынгё бынат. 
Фембёлды архайёг уыд Ёры-

доны 4-ём лицейы ахуырдзау 

Цопанты Мария дёр. Ёвзонг чызг 
нырма фыццаг къахдзёфтё кёны 
журналистикёйы къабазы, фёлё 
йё архайд ныридёгён бёрёггонд 
ёрцыд РЦИ-Аланийы Сёргълёу-
уёджы Арфёйы фыстёгёй. Ёрё-
джы чызг йе сфёлдыстадон 
куыст балёвёрдта Цёгат Ирыстоны 
Сёргълёууёджы преми райсыны 
конкурсмё журналистикёйы къаба-
зы. Нё зёрдё дарём, уыцы сфёл-
дыстадон ерысы дёр йё архайд 
ёнтыстджын кёй уыдзён, ууыл. 

РЦИ-Аланийы Мыхуыр 
ёмё дзыллон коммуникациты 
хъуыддёгты фёдыл комитеты 

пресс-службё

ГАПБАТЫ Алетё

Пъасханы молло
Мухарбеджы бирё фосыл цы-

дёр бёллёх ёрцыд.Чи-иу ын дзы 
мёлгё ныккодта, чи та-иу ёнёбары 
ёргёвст ёрцыд. Иухатт ын йе ‘мку-
сёг Барис афтё:

– Мухарбег, истёуыл ёууёндын 
хъёуы. Дёснытём искёдём фёцу 
ёмё бафёрсын кён. Кёмён цы 
феххуыс уыдзён, уый чи зоны.
Мухарбег байхъуыста йе ‘мкусёг-

мё ёмё йёхи куыстёй ракуырдта. 

Ёртё боны фёстё куыстмё куы ра-
цыд, уёд ёй Барис фёрсы:

– Цёй, цы бадё, Мухарбег?
– Чидёр мё фёцарёзта, ёмё 

Кёсёгмё, Пъасханмё фёцыдтён 
молломё.

– Ёмё цы загъта? – бадис кодта 
Барис.

– Мё хабёрттё йын радзырдтон, 
ёмё мын дуа скодта. Де скъёты 

дуары тёрвазы сёрмё, дам, ёй ба-
вёрдзынё мёйыскастимё. Фондз 
туманы йын раттон мысайнаг ёмё 
нёхимё ссыдтён. Куыд мын загъд 
уыди, афтё бакодтон изёрёй мёй-
ыскасты. Иунёг дзёбёх хъуг ма 
мём уыдис, ёмё йё знон райсом 
скъёты хёдмёлёй баййёфтон, – 
ёнёбары мидбылты бахудт Мухар-
бег.

 Ёцёг хабар 

Дидинёг 
давынмё 

Иу изёр мём мё фыдыхойы чызг Нателлё ёрба-
хёццё, хёстёг нём цардысты. Йёхи мём ёрбайста 
ёмё мын мё хъусы ёрбадзырдта:

– Изёры дидинёг давынмё цёуём, ёмё нё фе-
хъуыстон ма зёгъ.

– Цавёр дидинёг?
– Мёнё Гёбёрианты сирень. Замманайы рёсугъд у, 

йё тёф суанг ардём дёр кёлы. Ёнё радавгё дзы нёй! 
– цёхгёр алыг кодта Нателлё.
Ёз мё сёр аныхтон, хъуыдыты ацыдтён. Мёхи дёр 

дзы бёргё хъёуы, фёлё уырдыгёй ёнцонёй ницы ра-
хёсдзынё. Нё хёдзары скомкоммё, фёндагён иннё 
фарс – не ‘рвадёлты цёхёрадон, цёргё дзы нё кодтой, 
сё хёдзар чысыл иуварс, хибарёй уыди, фёлё йём сё 
хъус дардтой. Уыд дзы дунейы дыргъ бёлёстё, уёддёр 
дзы уыцы сиренён ёмбал нё уыди. Хёдзары ёфсин Гё-
бёриан дёр дзы мёлёты хъал уыд, арёх-иу дзырдта:

«Ацы сирены аргъ мё дыргъ бёлёстёй иу дёр нёу, 
фылдёр ма мём дзы куы уаид». Уымё гёсгё мё ныфс 
нё хастон, фёлё Нателлё, хъуыддаг ёрдёгыл чи ныу-
уадза, уыдонёй нёу:

– Цёй, ёхсёв йё быны, мыййаг, нё баддзысты. Фёй-
нё букеты дзы уёддёр рахёссём…
Дзёбёх куы ‘рталынг, уёд мё мадыфсымёры чызг 

Тинёйы дёр ракодтам ёмё фёндтё кёнём: кёуылты 
йём бацёуём. Дидинёг кём уыд, уыцы цёхёрадонмё 
комкоммё мах хёдзарёй схизён уыд, фёлё нё бауён-
дыдыстём, рахизфёрсты бахизын хъуыд Гёбёриантён 
сёхи хёдзары рёзты, галиувёрсты бахизён уыд Гёджи-
ты кёртыл. Уёд сфёнд кодтам галиувёрсты бахизын.
Гёджиты хёдзарёй рухс нё калд, ёвёццёгён, бынаты 

нё уыдысты. Мах арёхстгай кулдуар бакодтам ёмё, Гё-
джитёй уыцы цёхёрадоны ‘хсён цы ёнёбары быру уыд, 
ууыл ёнцонёй бахызтыстём. Мёнён фырадёргёй мё 
гёв-гёв цёуы. Нателлё, куыд хъуыддаджы цырв, афтё 
хъазуатонёй лёгёрды разёй, йё фёстё – Тинё, фёлё, 
ёз кёй тарстён, уымё гёсгё ме ‘мбёлттёй дзёвгар 
фёстейё аззадтён. Кёд талынг уыд, уёддёр ёй уыдтон, 
Нателлё сирень бёласы цурмё кёй бахёццё ис, уый. 
Ёваст арвы нёрдау мё хъусты айзёлд кёйдёр хъёр:

– Цы аразут ам, цы уё хъёуы?
Мён фыртёссёй фёуадзыгмё бирё нал бахъуыд. Цы 

базонын мын хъуыд не ‘рвадёлты лёппу, сирены хицау 
Толичы. Уый кёд бадтис бёласы бын.

– Йёд у… Мёнё ‘нёуый… афтё, – айхъуыстон ма, На-
теллё йёхи куыд рёстытё кёны, уый, ёмё пыхс мё 
сёрыл ахастон. Ёз ме ‘мбёлттёй дёрддзёф кёй баз-
заттён, уымё гёсгё уайтагъд фёстёмё Гёджиты кёр-
ты февзёрдтён ёмё, цёмёдёр, кулдуары ‘рдём нё, 
фёлё фырадёргёй мёхи гёрёнмё баппёрстон. Гё-
джитён уынджы ‘рдём цы бёрзонд телёй быд гёрён 
уыд, ууыл ёндёр хатт хёснагён дёр не схызтаин, фёлё 
ныр цёсты фёныкъуылдмё йё цъуппыл февзёрдтён, 
фёлё телын гёрён мё уёзёй куы размё атасы, куы 
фёстёмё. Архайын агёпп кёныныл кёнё фёстёмё 
ёрхизыныл, фёлё мё къухы не ‘фты. Ёппынфёстаг, 
Толик мё куы ‘рбаййафа, зёгъгё, уый адёргёй мёхи 
размё асхуыстон. Гёрён мё уёзёй размё цёхгёр 
фётасыд, ёмё мё цёнгтё ёмё мё сёр зёххыл сём-
бёлдысты, фёлё мё къах гёрёны хызёджы фёфидар, 
ёмё йын ницыуал амал арын йё рафтауынён, афтёмёй, 
мё сёр бынмё ауыгъдёй, иуцасдёр фётухи кодтон. 
Хорз уыд, ёмё уыцы рёстёг уынджы цёуёг нё фёцис. 
Куыддёртёй мё къах рафтыдтон. Мемё гёрёнёй зёх-
мё цы хай ёртасыд, уый йё бынаты абадт, ёмё та мё 
цёстытё цёхёртё акалдтой. Цыма мын мё къахыл исчи 
кард рауагъта, афтё мын сдудыдта, цыдёр хъарм ыл 
ёруад. Ёвёццёгён, телын гёрён йё бынаты куы абадт, 
уёд мын йё цыргъ цъуппёй мё къах ахафта. Фёлё 
мён уымё не ‘вдёлд. Афонмё мё Толик агуры. Нё хё-
дзары ‘рдём фёкастён. Нёй, уырдём нё цёуын, уым 
мё ёнцонёй ссардзён. Цымё Тинё ёмё Нателлё цы 
фесты? Кёд сё, мыййаг, ёрцахста, ёмё йё ныр та мён-
мё хъёуы. 
Уыцы тарст хъуыдытимё мё къахы туг калгё мё мады-

мад Багианы къёсёрыл балёууыдтён, фёлё уым дёр 
ёдас кёй нё уыдтён, уымё гёсгё сынтёджы бын бабы-
рыдтён. Зёронд ус хабар куы бамбёрста, уёд мын бирё 
фёлёгъзтё кодта, цёмёй рахизон, ам дё ничи агур-
дзён, стёй стыр фыдракёнд нё сарёзтай, зёгъгё, 
фёлё ёз ме ‘мбёхсёнёй рабырыдтён ёрмёстдёр ёх-
сёв, ёнафоны. Мё хъёдгомыл туг ныхъхъёбёр, ёмё 
йё мё нана хъарм донёй ёрёхсадта, цыдёр кёрдё-
джытё йыл сёвёрдта ёмё йё бабаста. Дыккаг бон дёр 
хёдзармё нё ракуымдтон. Уыйфёстё куыд базыдтам, 
афтёмёй Толик бёласы бын кёй бадт, уый ёнёнхъё-
лёджы нё уыд. Сыхёгты чызджытёй чидёр базыдта, мах 
дидинёг давынмё цёуём, бауад ёмё йё Толикён загъ-
та. Уый дёр йё быны сбадт. Афтё та бакодта фыдёхён 
нё, фёлё хъазгёйё, ахудынён. Уыцы цауыл Толик абон 
дёр бирё фёхуды, фёлё мёнён мё уавёр худёг нё 
рауад. 
Диссаг у, ёвёдза, сывёллоны миддуне, ёндёр цёмёй 

тарстён. Раст мё цыма исчи маргё кодта кёнё тёрхон-
донмё лёвёрдта…

       ДЖУСОЙТЫ Нинё         

Стыр кёсаг ёрцахста...
Бирё нёлгоймёгтё се ’нцойбонты сё хёдзары ис-

тёмё ’ркёсыны бёсты сёхицён алыхуызы хъуыддёг-
тё ’рхъуыды кёнынц – чи дзы цуанон вёййы, фёлё йё 
къёхтё цы амары, уымёй уёлдай дзы йё бинонтё сыр-
ды фыд никёд фенынц; чи та кёсагахсёг фёхоны йёхи. 
Уый дёр искёд иу хатт мёгуыргомау тъепа цы ’рцахсы, 
ёндёр йё къухы ницы бафты, фёлё алы хатт хъуыд-
дагхуызёй фёраст вёййы, йё хызын хёрд ёмё нозты 
дзёбёхёй байдзаг кёны, афтёмёй. 

Уыцы «кёсагахсджытёй» иу у Сахълёу. Йё къёбёр-
лымёнтимё баныхас кёны рагацау, ёмё искём цёу-
гёдоны был ёрбынат кёнынц, хёлц – къубалмё, фёд-
джыгъёдён рёстёгёй-рёстёгмё се ’нгуыртё доны 
дёр баппарынц. Ахём рёстёг сидтытён сё сёйрагдёр 
вёййы, «куывды» фёстё йё хъёбыс алыхуызон быро-
нёй кёмён байдзаг кёнынц, уыцы рёсугъд ёрдзы, 
дзёнётон бынётты тыххёй. 
Хёдзар бацагурыны рёстёг сём цыдёр фёсмон ёр-

цёуы, худинаг у ёнё кёсагёй бинонты раз ёрлёууын, 
зёгъгё, ёмё дзы алчи йёхинымёр ёфсёнттё агурын 
райдайы. Сахълёу ацы хатт цыдёр ёрхъуыды кодта, йё 
цёст йёхимё ёрныкъуылдта ёмё иу ран дуканимё ба-
раст. Ам – алыхуызон кёсёгтё, дё сёрыл дёр сё кал, 
ёмё дзы стырдёр чи уыд, уымё бацамыдта, ёлхёнын 
ёй, зёгъгё. Дуканигёс дёр фёцырд, абарста йё, хы-
зыны йё авёрдта ёмё йё Сахълёумё куыд фёцёйлё-
вёрдта, афтё йём нозтджын лёг дзуры:

– Дё хорзёхёй, хорз ус, ма фёзивёг кён ёмё мём 
ёй уырдыгёй ёрбаппар. 
Сылгоймаг ём дисхуызёй бакаст, ома уый та цавёр 

ёнахуыр курдиат у. Ёмё йын Сахълёу бамбарын кодта:
– Ды йё ёрбаппар, ёз ёй рацахсдзынён ёмё не 

’фсинён басомы кёндзынён, ацы стыр кёсаг мёхи 
дыууё къухёй ёрцахстон, зёгъгё. 

 Ахудынён 

Сёуджен фётёргай
Газеты кусгёйё, би-

рё алыхуызон «поэттё» 
федтон. Сё иу, Сёуджен, 
кёд ёрыгон нал уыд, уёд-
дёр йёхи зёронд нёма 
хуыдта, йё зёрдёйы кёд-
дёрау монцтё хёлбурцъ 
кодтой, уарзондзинадёй 
цух никёд уыдис. Ис ын 
бинойнаг, цот, раст ма 
цоты цот дёр, фёлё, йёхи 

загъдау, уыдёттё сусёг 
уарзт кёнынмё цы хъыгда-
рынц? Афтёмёй «оххытё», 
«аххытё» кодта. Йё уарзты 
«объектён»-иу хатгай йё 
фёсонёрхёджы дёр нё 
уыд, Сёуджен йё фендмё 
сонт лёппуйау кёй бёллы 
ёдзух, йё былыцъёрттё 
йём кёй хёры, йё фыны 
йё кёй уыны...
Поэтён куыд ёмбёлы, 

афтё Сёуджен йё «ра-
дон» уарзон Зёрёдайён 
йё рёсугъд ёнкъарёнтёй 
царды бар нал лёвёрдта. 
Ёгъуыссёг даргъ ёхсёвты 
цы ёмдзёвгётё ныффыс-
та, уым дзыназы, ды, дам, 
мё удылхёцёг дё, ёнё 
дёу, дам, мё цард ад нал 
кёны, сивтой йё ирд ахо-
рёнтё, бампылдтён мё 
хъузджы... Чиныгёй ра-
уадзынмё бёззыдаиккой 
сё бёрцмё гёсгё, афтё 
Сёуджен йё «уацмыстё» 
батыхта ёмё сё йё «Дул-
цинеямё», йё «Лаурёмё» 
бахаста. Уыимё сыл, Дан-
тейы сонеттау, номыртё 
ныффыста, фыццаг, дыккаг 
ёмё а.д. 

Сылгоймагён йе ’нкъа-
рёнтё раргом кодта, стёй 
дзы ракуырдта, дё хорзё-
хёй, бакёс-иу сё, зёгъгё. 
Уый дёр сё, чидёр ёф-
сёрмёй лёг куыд скодта, 
афтё райста, хорз, зёгъ-
гё, ёмё куыддёр Сёу-
джен фёаууон, афтё сё 
кёдёмдёр къуыммё ба-
зыввытт ласта. 

Иу къуыри ныббыхсыд нё 
«курдиатджын поэт», стёй 
Зёрёдайы сёргъы балёу-
уыд ёмё йё цымыдисхуы-
зёй фёрсы:

– Цёй, цы зёгъыс, ём-
дзёвгётё бакастё?
Зёрёда йё цёст дёр 

нё фёныкъуылдта, афтё-
мёй йё афёлывта:

– Уёдё сё нё бака-
стён? Тынг ёхсызгонёй. 

– Дё зёрдёмё фёцы-
дысты? – йё цёстытём ын 
ныккаст Сёуджен.
Зёрёда дёр цинхуызёй:
– Куыд нё ма! Тынг хъёз-

дыг, аив ёвзагёй фыст 
сты. 
Сёуджен цёуылдёр фё-

гуырысхо ёмё та йё фёр-
сы:

– «Мё урс бёлон» дёр 
бакастё?
Зёрёда та уайтагъд фё-

царёхст:
– Уымё нёма бахёццё 

дён...
– Куыд ём нёма бахёц-

цё дё, уый сё фыццаг куы 
у?! – фётёргай Сёуджен.

Ёрцёуынён дёр, фёцёуынён дёр  ёгъдау ис...
Гамёзи Акимимё, сы-

хёгтё уёвгёйё ма хорз 
лымёнтё дёр уыдысты. 
Иу бон хур нёма аны-
гуылд, уыцы афон Гамёзи 
сё размё бандоныл бад-
ти, Аким та, йё фосы дох-
тыры хызын йё къухы, аф-
тёмёй уынгты ссёйцыд. 
Йё лымёны размё куы 
схёццё, уёд бандоныл 
йёхи ёруагъта.

– Куыдзы фёллад ба-
дён, Гамёзи, – загъта 
Аким.

– Цы кёныс, дзырдхъом 
дёр куы нал дё? – бадис 
кодта Гамёзи.

– Дёллаг сыхы фосыл 
хос ёфтыдтон, – йё къух 
акъуырдта Аким, – ёнё-
хайырдёр куыстён скё-
нён нёй.

– Ёнё кусгёйё дёр 
кём цы ис? – йё сёр ба-
тылдта Гамёзи, – цом ми-
дёмё, иу сыкъа фёдёле 

кён, ёмё дё дё фёллад 
дёр суадза.

Бацыдысты цёлгёнён-
мё. Хёдзары ёфсин йё 
цёгаты уыди, фёлё сын 

Гамёзийы кёстёр фырт 
фынг ацёттё кодта хёрд 
ёмё нозтёй. Зёдтё ёмё 
дауджытём кувгёйё сыл 
ёрталынг. Акимыл нозт 
бёрёг кёнын райдыдта. 
Рёхцы, афтёмёй дзуры 
йё лымёнмё:

– Гамёзи, ёрцёуынён 
дёр, фёцёуынён дёр 
ёгъдау ис. Тёргё дё нё 
кёнын, фёлё дём дё 
бинонтё ёнхъёлмё кёс-
дзысты. Фёйнё ма бануа-
зём, ёмё дё Сесаннё 
Уастырджи уёхимё афён-
дараст кёнёд.
Гамёзийы худёг ёр-

цахста, афтёмёй кёртмё 
йё фыртмё фёдзырдта:

– Лёппу, цу ма мын мё 
лымёны сёхиуыл сёмбё-
лын кён, цалынмё нё нё 
хёдзарёй нёма фёсырд-
та, уёдмё.

ХОХОЙТЫ Федар, 
Уёрёсейы Фысджыты 

цёдисы уёнг

 Хъёлдзёг радзырдтё 

Арахъхъы ад скодта
Кёлухы хъёуы уёлбыл, Ты-

мылварсы тъёпёнты, Сырхы ёр-
дузтё ёмё мёрты-иу колхозы фо-
сён хос карстой. Хосдзауты хистёр 
Куыдзыго-иу, хос кёрдгёйё, дон 
дёр, арахъхъ дёр нё нызта. Йё 
къёхтё-иу дзы донзоныг кодтой. 
Йёхицён-иу къуымёл скодта сау 
дзулы къёбёртё ёмё сёкёрёй.
Иубон кёстёр хосдзаутёй чидёр 

агуайён арахъхъ фёмадзал кодта. 
Куыдзыгойён ёй нё базонын код-
той, хыл-иу кодта нозты тыххёй. Дон 
цы къёртайё нуёзтой, уым ёй ныв-
гёдтой ёмё йё хураууон бёласы 
бын кърусгёимё нывёрдтой. Кёй 
зёрдё дзы куыд агуырдта, афтё-иу 
бацыдысты ёмё-иу дзы сылвёсты-
тё кодтой, афтёмёй хъёлдзёгёй 
куыстой.
Фёссихор Куыдзыгойён йё къуы-

мёл фёци, бон та ёнтёфгомау 
уыди. Бирё фёбыхсыд, фёлё уёд-
дёр бацыд ведрамё, кърусгёйы 
цъуппыдзаг дзы систа ёмё йё 
ёнёсулёфгёйё уыцы иу нуёзт ба-
кодта. Йё дысёй йе стыр бицъотё 
ёрбасёрфта, йё сёр батилгёйё, 
ёмё кёстёртём йе ‘нгуылдзёй 
бавзыста:

– Чидёр та уё иумёйаг кърус-
гёйё арахъхъ банызта, ёхсгё йё 
нё ныккодта, ёмё ныр ёппёт дон 
дёр арахъхъы ад кёны. Уый уём 
раст хъуыддаг кёсы? – йё къух сыл 
ауыгъта. – Сымахён дзур – ма дзур, 
пайда дзы нёй!
Кёстёртёй кёд дзургё ничи 

ницы скодта, уёддёр, сё армы-
тъёпёнтёй сё былтё амбёрз-
гёйё, мидбылты худтысты.

 Ёмбисёндтё 

Хъуырау ёмё 
доны тыххёй 

Скёсёйнаг ёмбисонд зёгъы: 
«Хъуырауёй къусмё ёркёнён ис, цы 
дзы уыдис, ёрмёстдёр уый». Ома 

кёд дзы дон ис, дёу та фёнды, цё-
мёй дзы сён ёркёла, уёд ёрмёст 
фёндонёй ницы рауайдзён.
Афтё – адёмимё дёр: хатгай 

дзёгъёлы ёнхъёлмё кёсыс адёй-
магмё цавёрдёр митём, уый та бын-
тон ёндёр цёмёйдёр дзаг у.

Цёргёсы 
цардёй

Цёргёс цёры ёвдай азы, фёлё 
уыцы кармё фёцёрыны тыххёй, цып-
пораздзыдёй хъуамё тынг зын ёмё 
уёззау фёлварён ацёуа. Цыппораз-
дзыдёй йё ныхтё ныкъкъутитё ёмё 
ныффёлмён вёййынц, уымё гёсгё 
йё бон нал вёййы, цы цёрёгойтыл 

цуан кёны, уыдон уёлдёфмё сисын. 
Йё даргъ цыргъ бырынкъ ныззылынтё 
вёййы йё къубалы бын, ёмё йё бон 
нё вёййы йё хёринагыл хёцын. Йё 
базыртё баихсийынц ёмё ныууёззау 
вёййынц, цы сой сыл ныхъхъёбёр 
вёййы, уый уёзёй. Тёхын йё бон нал 
вёййы!
Цёргёс хъуамё кёнё амёла, 

кёнё та цёргё баззайа, фёлё, 150 
боны чи ахёсдзён, хъуамё ахём хъи-
зёмёрттё бавзара. Цард куы равза-
ра, уёд хъуамё ёнёмёнг бёрзонд 
айнёг къёдзёхтыл ахстоны бада. 
Ахём бадён бынат куы ссары, уёд йё 

бырынкъ къёдзёхыл хойын райдайы 
ёмё йё хойы, цалынмё зёронд бы-
рынкъ ахауы, уёдмё. Стёй уёд фен-
хъёлмё кёсы, цалынмё йё бынаты 
ног бырынкъ ёрзайы, уёдмё, ёмё 
дзы йё зёронд ныхтё иугай ратоны. 
Ног ныхтё куы рацёуынц, уёд дзы 
йё пакъуытё тонын райдайы. Ёппёт 
уыдёттё бакёнгёйё, фондз мёйы 
фёстё фыццаг хатт ратёхы ёмё, 
цыма ногёй райгуырд, афтё ма фё-
цёры 30 азы.
Алчидёр нё йё царды иу хатт уыдис 

ахём уавёры – бахъуыд ёй ёрлёу-
уын, йё ивгъуыд цардыл афёлгёсын, 
лёмбынёг асагъёс кёнын, йё хъару-

тё ёрёмбырд кёнын йё дарддёры 
ног рёсугъд цардён. Уый тыххёй та 
хъёуы фервёзын, нё зёрдё нын чи 
риссын кёны ёмё нын нё размё-
цыдён цёлхдур чи у, уыцы ивгъуыд 
царды мысинёгтё ёмё традицитёй. 
Ёрмёстдёр, ивгъуыды уёзёй фер-
вёзгёйё, нё бон бауыдзён цёргё-
сау ногёй цардмё раздёхын ёмё йё 
ёнёкёрон тыгъдады тёхын.

Иунёг фёлтёрён
Мастер ахуыр кодта лёппуйы фат 

ёмё ёрдынёй ёхсын. Лёппу райста 
ёрдын, дыууё фаты ёмё йёхи фех-
сынмё ёрцёттё кодта, фёлё йын 
Мастер йё фаттёй иу райста ёмё йё 
иуварс фехста.

– Мё дыккаг фат мын цёмё райс-
тай? – бафарста ахуыргёнинаг.

– Ёз дын райстон дё дыккаг нё, 
фёлё дё фыццаг фат, уымён ёмё 
уый уёддёр мысан нё сёргъёвтаид.

– Ома цёуылнё? – дисгёнгё та ба-
фарста ахуыргёнинаг.

– Уымён ёмё, фехсгёйё, ды зыд-
таис, иу фат ма дём фёстауёрцгонд 
кёй ис, – дзуапп ратта Мастер. 

ФЁРСЫРДЁМ: 8. Си-
дзёртён... се ‘хсёвёр 
хуыдта (Къоста). 9. Ны-
мёц. 10. Гёппёввон-
гёй ныхъхъусын уёвын. 
11. Уирагдур. 13. Буары 
хай. 14. Йё амондагурёг 
лёппу. 15. Дё хъазын-
мё, дё зарынмё кём 
лёууы иунёджы... (Къос-
та). 19. Уёрдоны цалхы 
уынёр. 22. Мигёнён. 23. 
Хохы фарс, къул, уырдыг. 
24. Лыстёг ёхсныф. 25. 
Къёртт, гёбаз. 26. Цёф, 
хъёдгом. 27. Фидар ёу-
уёнк. 29. Хор. 33. Хъёр, 
хъёлёба. 35. Буары хай. 
36. Хёс. 38. Аудёг.      41. 
Цот, сывёллёттё. 42. 
Тёргайгёнаг. 43. Дугъон 
(рагон дзырд). 44. Ирон 
поэты фёсномыг.
БЫНЫРДЁМ: 1. Цё-

гат, хуссар амонён. 2. 
Насы мыггаг (хъёддаг). 
3. Къостайы ёмдзёвгё. 
4. И. Тургеневы уацмыс. 
5. Гарачъи. 6. Цинёйдзаг, 
хъёлдзёг. 7. Хи спорти-
вон ерыстём цёттёгё-
нён фёрёз. 12. Ёргом, 
ёцёгдзинад. 13. Хъёу 
Цёгат Ирыстоны. 15. 
Ёфхёрёг, паддзах ирон 
адёмон сфёлдыстады. 
16. Бонасадён, разы ба-
дын, ёхсёвиуат. 17. Ём-
бис. 18. Хёдзарон маргъ. 
20. Дёргъы бёрц рагон 
ирон нымадёй. 21. Кётта-
гёй ёмбёрзт цёрён бы-
нат. 26. Бёгёныйы хомаг. 
28. Фыдвёнд, фыдра-
кёнд. 30. Нарты кадджыты 
архайёг. 31. Хойраг. 32. 
Парахат, бирё, арёх. 34. 
Тёссаг фёндаг хёхты. 37. 
Ёвзонг, ёрыгон адёймаг. 
39. Ёмбай. 40. Фыдгул.

Дзырдбыд

 Аивад  

Никуы дё фёкёндзыстём рох...
(Баллаты Валодяйы райгуырдыл сёххёст 115 азы)

ГИТИС каст фёуыны фёстё 1935 азы Мёскуыйё Ирыстонмё сыздёх-
тысты актерон хайады рауагъдонтё, се ‘хсён – БАЛЛАТЫ Дауыты фырт 
Валодя, афтёмёй. Ёхсай азмё ‘ввахс фёлёггад кодта Ирон театрён, ду-
неон классиктё, уырыссаг ёмё ирон драматургты пьесётём гёсгё ‘вёрд 
спектакльты йын бантыст ёртё сёдё ролы ахъазын. Уёдё зарынмё куыд 
арёхст, уый абон дёр дисы ‘фтауы, чи сём фёхъусы, уыдоны.
Кино ёмё театры ак-

тер, зарёггёнёг, Уёрё-
сейы Федерацийы сгуыхт 
артист, Фёллойы Сырх 
Тырысайы орденхёссёг, 
Фыдыбёстёйы Стыр хёс-
ты ветеран бирё майдан-
тёй ёрцыд хорзёхджын. 
Кёмфёнды ма уыдаид, 
сфёлдыстадмё уарзон-
дзинадёй никуы уыд цух. 
Суанг скъола каст фёуы-
ны фёстё, «Кавцинк»-ы 
кусгёйё, активонёй ар-
хайдта заводы хихъёппё-
рисадон къордты. Адё-
мён уарзон артист-иу куы 
фёзынд сё разы, уёд- иу 
иууылдёр сыстадысты. 
Йё аивады тёваг хёстёг 
уыд алкёмён. Ёмё куыд 
нё, сценёйы йё фыццаг 
ролёй фёстагмё цы су-
рёттё скодта, уыдон абон 
дёр хорз хъуыды кёнынц 
театрдзауты хистёр ёмё 
астёуккаг фёлтёр. Уё 
бёх ма къуылых у, зёгъ-
гё, Туаты Дауыты пьесё-
мё гёсгё спектакль «Пё-
сёйы фёндон»-ы сёйраг 
архайёг Ёхсарбеджы 
фёзмгёйё, арёх бакъуы-
рынц ёнёуёндаджы ных. 
Йё фёстаг рольтёй иу – 
Саулохты Мухтары пье-
сёмё гёсгё ‘вёрд спек-
такль, Уёхёнёзы фёл-
гонц куыд ирдёй равдыс-
та, суанг йё «мё кад уы-
мёй дёлёмё цёуы!» 
ныхас базырджынёй баз-
зад адёмы ‘хсён. Ёртё- 
сёдё ролы, фёлё дзы 
алкёй дёр йё уды арты 
ёхсидёвтёй ёххёст код-
та Баллаты Валодя Бры-
тъиаты Елбыздыхъойы 
«Дыууё хойы» Пупё, Шекс-
пиры «Отелло» ёмё «Къа-
рол Лир»-ы Кассио ёмё 
герцог Альбанскийы, Го-
голы «Ревизор»-ы Лука 
Лукичы, Плиты Грисы 
«Чермен»-ы Садуллёйы, 
Хъазыбегты Хъазыбеджы 
«Нарт Батрадзы» Батра-
дзы ёмё ма бирё ёндёр 
рольты хъазгёйё.

– Адёймаг дзы хорзёй 
фёстёмё ницы зыдта. 
Сыгъдёг ирон лёг, фёз-
минаг хистёр уыд, кур-
диатджын. Уындджын, 
кондджын – ахёмёй йё 
бахъуыды кодта театрдзау. 
Ирон театры мё бацыдмё 
йё ном дёрдтыл хъуыст-
гонд уыд. Хъазаг уыд Вало-
дя, йё хъёлдзёг ахастёй 
бёрёг дардта. Йё уёр-
джытё рыстысты, ёмё-
иу, ацы аз мын фёстаг у 
ацы дунейы, зёгъгё, арёх 
дзырдта хъазгёмхасён. 
Уёвгё дзы, кёй бай-
йёфтон, уыдонёй алчи-
дёр, кёуыл ахуыр кодтон, 
ахём скъола уыдысты, 
ёнёхъён скъола. Хорз, 
ёмё ма семё акуыстон. 
Сё фёлгонцтё аразыныл 
куыд архайдтой, уый мё-
нён дёнцёг уыд, ёз дёр 
уыцы скъолайы ахасты 
фёдён. Чидёр сё ёвзёр 
хъазыд, уый абон мё бон 
нёу зёгъын, – Уёрёсейы 
сгуыхт артисткё Медой-
ты Светланёйы ныхёс-
тыл чи не сразы уыдзён? 
Спектакль «Усгур Гаци»-йы 
иумё хъазыдысты. Хорз 
партнер уыд, зёгъы Свет-
ланё. 
Баллаты Валодяйы хуы-

мётёджы нё хонынц ирон 
эстрадон зарёджы бын-
дурёвёрёг. Йё зарджы-

тё бацыдысты национ аи-
вады сыгъзёрин къёбиц-
мё. «Хъуыбады», «Мады 
зёрдё», «Азауы рёсугъд», 
«Бабайы хъёбултё», «Са-
лам хёсты быдырёй», 
«Никуы дё кёндзынён 
рох», «Тёхуды, гыцци», 
«Сусёг уарзт», «Хъёба-
тырты зарёг», «Цъёйдон», 
«Фёрсыс мё, гыцци», 
«Мё фыд», «Мё фёллад 
цёстытём мын ма кёс», 
ацы ёмё ма бирё ёндёр 
зарджытё баззадысты 
лентыл фыстёй национ 
радио ёмё телеуынынады 
архивты, йё фёстагёттё 
сё зарынц ёмё зардзыс-
ты. Цыппар дзы фыст ёр-
цыдысты пластинкёйыл.

– «Мё фёллад цёсты-
тём мын ма кёс» иумё 
азарыдыстём, цал азы 
рацыд уёдёй, зарёг та, 
фыццагау, актуалон у нё 
царды. Уёвгё, йё зар-
джытёй иунёг дёр ахём 
нё уыд, ёмё абоны цар-
ды актуалон чи нёу, – йё 
ныхас дарддёр хёццё 
кёны Светланё.
Валодяйы арёх хуыдтой 

Цёгат Ирыстоны телеви-
зион студимё зарджытё 
кинолентыл ныффыссын-
мё, спектакльтёй скъуыд-
дзёгтё сисынмё. Уыцы 
рёстёджы дзы звукоре-
жиссерёй куыста Цакъо-
ты Иринё, ёмё кёд абон 
йё райгуырён бёстёй 
дард цёры, уёддёр дзы 
уыцы рёстёг рох нёу:

– Баллаты Валодя ёр-
бацёуы, зёгъгё-иу ём 
уынгмё рахызтысты, тынг 
ыл иу бацин кодтой. Бирё-
тё тёргайгёнаг уыдысты, 
стыхстысты-иу, куы-иу сё 
фыстам, уёд. Валодя уы-
донёй нё уыд, никуы ба-
фиппайдтон, амынд рёс-
тёгмё йын байрёджы, 
уый дёр. Фысгё-фыссын 
дёр-иу цалдёр хатты куы 
баурёдтаис, уёддёр ни-
куы сбустё кодта. Фоно-
граммёйё пайда кодтам, 
фёлё ёнё уымёй дёр 
тынг хорз зарыд.
Театрён куы лёггад 

кодта, уёддёр ма ёндёр 
рётты дёр куыста сфёл-
дыстадон ёмё хихъёппё-
рисадон къордтимё. Кусаг 
уыд, уайгё дёр ын кодта. 

Дзёуджыхъёуы Ёнусон 
арты бакомкоммё ‘мба-
лады йын уыд цёхёра-
дон – йё уарзон бынат. Те-
атрмё ацёуыны размё-иу 
дыргъдонёй хёдзармё, 
стёй театрмё рахаста га-
гадыргътё ёмё алыхуы-
зон дыргътё. Ёнёуи дёр 
ёй алкёй барёвдауын  
фёндыд, уымён йё дзып-
пы ёдзух къафеттё дард-
та. Кёстёр фёлтёрмё 
йын уёлдай ахаст уыд, йё 
фёлмён ныхас ын ёры-
мысынц абон дёр. Ацы 
куыст зын у, ёмё бафё-
разут. Се ‘хсён агуырд-
та курдиёттё, зарын нё 
зоныс, зарын, зёгъгё-иу 
афарста, мёнмё рацу, 
ёмё дё сахуыр кёнон. 
Ёмбёрста, спектакльтём 
цы зарджытё ёмё музы-
кё фыстой, уыдонёй-иу 
бирётёй классикон уац-
мыстё кёй рауад.

– Мах уёд кёстёртё 
уыдыстём, хистёр актер-
тён кад кодтам, фёлё дзы 
Валодяйы хуызён нё уыд. 
Сё разы тамако дымын ху-
динаг уыд. Иуахёмы мё 
тамако дымгё баййёфта 
(фёстёты мём ёрбацыд 
ёмё йё нё уыдтон). Дё 
дзыхы уый цы ис, аппар 
ёй, мёнё дын къафетт. 
Хъёрныхас нё уарзта, 
ёмбырдты дёр- иу карз 
ныхасмё куы рахызтысты, 
уёд-иу сыстад ёмё-иу, 
«адон цёуыл загъд кё-
нынц», зёгъгё, афтё ба-
кодта, – Валодяйы тыххёй 
нын йё мысинёгтё дзуры 
Айларты Асёхмёт – нё 
республикёйы адёмон ар-
тист ёмё республикёйы 
аивёдты сгуыхт кусёг. 

– Фёрсыс мё, хёдза-
ры куыд уыд, зёгъгё. 
Ёндёрхуызон нё уыд, 
уынджы куыд уыд, уымёй 
дарддёр. Фёлмён адёй-
маг, сабыр, нё уарзта 
хъёрныхас, загъд. Сывёл-
лёттём дёр нё уагъта 
хъёрёй дзурын. Хъёрёй 
ёрмёст заргё кодта. 
Райсомёй-иу куы рай-
хъал, уёд- иу зарын рай-
дыдта, заргёйё та рацу-
бацу кодта, йё хъёлёс 
цёмёй йё бынаты сбада, 
ууыл архайдта. Никёй ни-
цёмёй батыхсын кодта, 
ёппётён дёр ёххуыс уё-
выныл архайдта. Загъта- 
иу, сывёллёттё гыццыл 
куы фестырдёр уаиккой, 
къухтё сём дёлёмё ива-
зын куыд нал хъёуа, уёд 
семё тезгъо кёнин. 
Валодя ныр бирё азты 

немё нал ис, фёлё нё 
рох нёу. Йё хъёбулы 
хъёбулты цот зонынц, чи 
уыд, уый. Радиойё йём 
хъусынц, нё бинонтём 
бирё ис йё хуызистытёй, 
уыдонмё дёр фёкёсынц. 
Уырны мё, сё зёрдыл ёй 
кёй дардзысты, ёмё ца-
лынмё нё бинонтё уой, 
уёдмё йё ном нё ферох 
уыдзён, – зёгъы Баллаты 
Ритё – йё чындз, радио 
«Алани»-йы шеф-редактор.
Рох нёу ирон театрдзау-

тёй, цёрынц сё зёрдёты 
йе сконд ирд фёлгонцтё, 
йё хъайтарты базырджын 
ныхёстёй пайда кёнынц 
ёрвылбоны царды, йё 
зарджытыл рёзынц фидё-
ны суинаг зарёггёнджы-
тё. Уый та ууыл дзурёг у, 
ёмё адёмён уарзон ар-
тист Баллаты Валодя йё 
фарн йемё кёй нё ахаста.

ХУЫБИАТЫ Ларисё,
къамтё ист сты 

Баллаты бинонты
 архивёй

Армрестлинг

Батрадзы иуёндёсём уёлахиз
Армёй хёстёй (армрестлинг) 

Челябинскы цыдысты цёстёй 
сахъат спортсменты Уёрёсейы 
чемпионаты ерыстё. 

Ирыстоны номёй дзы архайд-
та Уёрёсейы 10 хатты чемпион 
Лелаты Аркадийы хъомылгёнинаг 
Дзёрёхохты Батрадз. 90 кг онг 
уёзы хёцгёйё, Батрадз йё ныхмё-
лёуджытыл се ’ппётыл дёр фёуё-
лахиз рахиз ёмё глиу къухтёй
хёцгёйё, ёмё ссис Уёрёсейы 
чемпион 11-ём хатт. 
Батрадз ёрыгонёй тынг уарзта 

кафын ёмё спорт дёр. Кафаг уёв-
гёйё, къорд азы бакуыста Ирысто-
ны паддзахадон ансамбль «Алан»-ы 
артистёй. Хъыгагён, ёнёнхъёлё-
джы цы бёллёхы бахауд, уый аххо-
сёй цёстёй фёсахъат, фёлё йё 
ныфс нё асаст, ёмё фёцалх ис ар-
мёй хёцыны спортыл. 
Йёхи хуызён цёстёй сахъат 

спортсменты ерысты Батрадз цыбыр 
рёстёгмё ссис Уёрёсейы чем-
пион. Уымёй уёлдай ма 1-аг 
бынёттё цыппар хатты рамбылдта 
Европё ёмё дунеон чемпионатты. 
Ацы аз сентябры Индийы 

цы дунеон чемпионат уыдзён, уым  
Батрадз архайдзён фёндзём хатт. 
Дзёрёхохы-фырт ёнёмёнг тындз-
дзён 1-аг бынат рамбулынмё, ёмё 

йын нё зёрдё зёгъы дунейы 5 хат-
ты чемпион суёвын!

БАСКАТЫ Уырызмёг

 Партион архайд  

Конкурс райдыдта
УФ-йы акционерон ёхсёнад «Уёрёсейы пост»-ы, бёстёйы Бастдзинады 

кусджыты профессион цёдисы, стёй Хъёууон хёдзарад ёмё Нымёцон рай-
рёзты министрадты ёххуысёй политикон парти «Иугонд Уёрёсе»-йы феде-
ралон проект «Уёрёсейаг хъёу» фадёттё кёмён сарёзта, «Хъёуккаг пост-
хёссёг – 2026» уыцы ёппётуёрёсеон конкурсы ёвзарён хай райдыдта.

Фёндзай мин адёймаджы онг 
кём цёры, конкурсы архайдзысты 
ахём цёрён бынётты кусёг спе-
циалисттё (ацы адёймёгтё посты 
хайады хъуамё бакусой ёппынкъад-
дёр афёдзы дёргъы).

– Хъёуккаг постхёсджытё хъёу-
ты ёххёст кёнынц ахсджиаг куыст. 
Хатгай ацы постхёсджыты фёрцы 
хъёуты цёрёг адёмён иннё цё-
рён бынёттимё вёййы бастдзи-
нады иунёг фадат. Нё конкурсы 
хёс у постхёссёджы дёсныйады 
ахадындзинад бафиппайын ёмё 
хъёуты кусынмё ёрыгон специа-
листты сразёнгард кёнын, нё 
адёмы ёгъдёуттё ёмё иудзинад 
бахъахъхъёнгёйё, – зёгъы «Иу-
гонд Уёрёсе»-йы Генералон советы 
нымёрдар Владимир Якушев.

Конкурс дихгонд у ёртё хайыл. 
2 апрелы онг чи цёудзён, конкур-
сы уыцы фыццаг хайы рёстёг йё 
архайджытё конкурсён фадёттё 
саразёджы сайт https://земский-
почтальон.рф.-мё барвитдзысты 
онлайн курдиёттё. 3-24 апрелы чи 
цёудзён, конкурсы уыцы дыккаг 
хайы рёстёг регионалон экспертон 
къамистё курдиёттён аргъ скён-
дзысты, стёй кёронбёттёны ар-
хайджыты равзардзысты. Комкоммё 
кёронбёттён ацёудзён 26 майы 
Мёскуыйы.
Регионалон къамистё кёй равза-

рой, ацы азы 4-25 майы социалон 
хыз «ВКонтакте»-йы фарс https://
vk.com/russianpost-ы ацёудзён 
уыцы курдиётты ёхсён сёрмагонд 

номинаци «Адёмон постхёссёджы» 
фёдыл ёхсёнадон хъёлёскёны-
над.
Фарон конкурс кёй ёрёмбырд 

кодта, экспертон жюри уыцы ёртё 
мин курдиатёй равзёрста бёстёйы 
86 регионёй ёрбафтёг кёрон-
бёттёны 86 архайёджы. Конкур-
сы кёронбёттён хай ацыд фарон 
5-6 июны Мёскуыйы национ центр 
«Россия»-йы арёзт Хъёууон фёл-
лойгёнджыты ёппётуёрёсеон 
фембёлды рёстёг. Цёгат Ирыс-
тонёй кёронбёттёны архайдта 
конкурсы регионалон хайы фёуёла-
хизуёвёг Дыгуры районы Хъарман-
Сындзыхъёуы постхёссёг Ёбиты 
Ритё.
Фиппаинаг: хъёуккаг фёл-

лойгёнджытён ёххуыс у «Иугонд 
Уёрёсе»-йы Адёмон программёйы 
хайёдтёй иу.

 Политикон парти 
«Иугонд Уёрёсе»-йы 
ирыстойнаг хайады 

пресс-службё ХОДЫ Барис ёмё БАЛЛАТЫ Валодя 
спектакль "Усгур Гаци"-йы

Дзуаппытё 7 мартъийы мыхуыргонд дзырдбыдён
ФЁРСЫРДЁМ: 7. Хъоррагъ. 8. Хёдтёхёг. 9. Ёрхуы. 11. Рёсён. 12. Кёхцгёнён. 

15. Тадзин. 18. Цъамад. 19. Кёркгёс. 20. Бёндён. 21. Нёуёдз. 24. Бёрёчет. 26. 
Дёнгёл. 27. Цёхёра. 31. Хъёбёрхор. 33. Бырон. 34. Арынг. 35. Сёнёфсир. 36. Фёл-
тёхён.
БЫНЫРДЁМ: 1. Хъоргъан. 2. Ёрдуз. 3. Ёгънёг. 4. Мёнтёг. 5. Рёуёд. 6. Бёдёйнаг. 

10. Игаркё. 13. «Сидзёргёс». 14. Хъёсдарёг. 16. «Зёрёмёг». 17. Фётёген. 22. Уёр-
хёг. 23. Сёлфынёг. 25. Ёрхёндёг. 28. Къёрис. 29. Хорзёх. 30. Кадёг. 32. Ёрхём.

